Coetir Mynydd - Y broses ymghyngori

Gwener 26ain Medi, 7:30 Neuadd Goffa

Yn ystod cyfarfod diwethaf Coetir Mynydd ddydd Gwener 12th Medi cyfarfu yr asiant coetir Evelyn Over â'r grŵp i esbonio sut y dewiswyd Coetir Mynydd i fod yn rhan o gynllun peilot y Comisiwn Coedwigaeth i ddatblygu cynllun rheoli coetiroedd. Esboniodd Evelyn y byddai ymgynghori â'r cyhoedd yn rhan o'r broses gynllunio gan fod gan gymaint o bobl ddiddordeb yn y coetir. Dangosodd Evelyn faint y ddiddordeb drwy ddefnyddio diagram buddgyfranwyr gyda'r grŵp er mwyn rhestru'r unigolion y grwpiau a'r mudiadau y credai aelodau Coetir Mynydd oedd â rhyw gysylltiad â Pharc yr Ynys. 

Diagram buddgyfranwyr a ddefnyddiodd Evelyn i adnabod y bobl sydd â diddordeb ym Mharc yr Ynys

Mae'r rhestr o bobl a grëwyd gan y grŵp yn un maith - fel y gellwch weld yn y dudalen sy'n dilyn. Pwrpas cynnal proses ymghynghori yw sicrhau bod Coetir Mynydd fel perchnogion  y coetir, ac fel grŵp cymunedol, yn cynnwys gymaint o bobl sy'n honni diddordeb ag sy'n bosib neu yn addas yn ystod y cyfnod y bydd y grŵp yn datblygu amcanion ar gyfer rheoli'r coetir. Wrth edrych ar y rhestr hirfaith efallai ei bod yn rhy uchelgeisiol i gynnwys pawb. Fodd bynnag, mae oblygiadau'n gysylltiedig â chynnwys neu beidio â chynnwys pobl. Mae ffurf yr ymgynghoriad yn agored i drafodaeth hefyd. Ai cyfres o gyfarfodydd fyddai'n addas? Onid oes ffyrdd haws neu well i gynnwys rhai o'r bobl sydd â diddordeb?

Rhaid i Coetir Mynydd ystyried y materion hyn wrth baratoi'r ymgynghoriad.

Agenda arfaethedig ar gyfer y cyfarfod ymghynghorol cyntaf, ddydd Gwener 26ain Medi 

1. Beth yw ystyr 'amcan'?

Gadewch i ni ystyried beth yn union yw amcanion rheolaeth, fel bod pawb yn glir eu meddyliau ynglyn â'r hyn rydym yn fwriadu ei gynhyrchu erbyn diwedd yr ymgynghoriad. 

2. Pwy fyddwn yn eu cynnwys yn y broses ymghynghorol? 

Wrth edrych drwy'r rhestr a gynhyrchwyd yn ystod y cyfarfod gydag Evelyn, rhaid i ni benderfynu pwy sydd eu hangen arnom yn yr ymgynghoriad, a phwy a ddylem eu cynnwys. Pwy yw'r unigolion neu'r grwpiau sydd rhaid eu hystyried wrth lunio'r amcanion? A oes yna grwpiau neu unigolion allai effeitho'r coed os na chânt eu cynnwys yn y broses? A oes yna unigolion neu grwpiau sydd â gwybodaeth arbennig neu sgiliau allai gyfrannu at reoli'r goedwig ac y dylent felly gael eu cynnwys? 

3. Sut ddylem ni gynnwys pawb a ddylai fod yn rhan o'r broses ymgynghori? 

Wedi dod i benderfyniad ynglyn â phwy yw'r unigolion neu'r grŵpiau i'w cynnwys, rhaid i ni ystyried sut i'w cynnwys. A ddylem eu gwahodd i gyfarfodydd Coetir Mynydd? A fyddem yn disgwyl i'r Swyddog Cyswllt Cymunedol gerdded o gwmpas o ddrws i ddrws, oes angen blwch syniadau cyhoeddus, a fyddem yn ffonio pobl am eu barn, oes angen diwrnod agored neu brynhawn agored i gasglu barn yno? 

Rhestr o fuddgyfranwyr sy'n gysylltiedig â Pharc yr Ynys ym marn Coetir Mynydd 

